Татарстан Республикасы

Тәтеш шәһәре 2нче урта мәктәбенең

татар теле һәм әдәбияты укытучысы 

Фәрхетдинова Фәния Хәсән кызының

7«А» сыйныфында рус телле 

укучылар өчен үткәрелгән

дәрес эшкәртмәсе

7 класс.

Тема. Дусларны ничек каршылыйсыз?

Максат: татар телен өйрәнүгә уңай мотивация тудыру; сүз байлыгын арттыру, сөйләм телен үстерү; лексик күнекмәләрне камилләштерү; туган җиргә сак караш һәм мәхәббәт тәрбияләү.

 Җиһазлау: дәреслек, кош һәм кош оялары рәсемнәре, магнитофон язмасында шигырьләр.

1. Дәрескә уңай психологик халәт уяту.  

“Кышкы ямь” (И.Якубов көе, Р. Вәлиева сүзләре) җыры астында кыш фасылы турында әңгәмә.

2. Үткәннәрне актуальләштерү.

Кереш сүз.

- Кеше тормышы табигать белән тыгыз бәйләнгән. Табигать безгә азык, кием, торыр урын бирә. Җирдән без файдалы казылмалар алабыз, кырларда иген үстерәбез. Урман безгә агач, җиләк-җимеш, гөмбәләр бирә.

        Сукмак буеннан киләм,

        Битемне җилләр сыйпый.

        Шатлыгыннан көлә-лөлә

        Күктә шук кояш балкый.

             Табигатьнең кочагында

              Искитмәле күренеш.

               Алсу шәленә төренеп,   

               Йскымсырый гөлҗимеш...

(Ф. Фәрхетдинсва. “Табигать бүләге”)

Әйе, табигать безнең тормышыбызны бизи. Күпме шатлык китерә ул безгә! Кошлар сайрый, чишмәләр ага, урман шаулый... Әмма табигатьнең байлыклары чиксез түгел. Кеше ул байлыкның кадерен белергә тиеш.Табигатьне саклау - һәр кешенең изге бурычы.

3. Төп этапта актив эшчәнлеккә әзерлек.

1). Индивидуаль эшләр:

а) табигать турында язучыларның әсәрләрен искә төшерик,

(Г.Тукай “Чыршы”, Д.Хәбибуллин “И урман, урман”, Р.Миңнуллин “Нарат”, “Имән”, С. Хәким “Чишмә янында”, Р.Фәйзуллин “Идел ага” һ.б.),

б) магнитофон язмасында шигырьләр тыңлана, 1-2 шигырьне укучылар яттан сөйлиләр,

в) тактадагы сүзләрне үз урынына куеп, җөмләләрне дөрес итеп язалар.

1. Яңа белемнәрне үзләштерү.

 Дәреснең темасын, максатын әйтү.

“Дусларны ничек каршылыйсыз?” текстын уку, идея эчтәлеген ачыклау, сүз байлыгын үстерү:

а) сүзлек өстендә эш ( арыган, хәлсез, тишек-ярыксыз, ышкылыйлар, кытыршы, буялган, авыш сүзләрен русчага тәрҗемә итү, алар белән сүзтезмәләр, җөмләләр төзү;

б) текстны бер кат укырга, аңларга;

в) идея эчтәлеген ачыклау.

2. Яңа материалны үзләштерүне беренче тикшерү     (сорауларга дәреслек ярдәмендә җавап бирү).

- Текстта нәрсә турында сөйләнә?

- Нинди мәсьәләләр күтәрелә?

(Кеше һәм табигать, кош оялары турында, кешеләрнең кошларга ярдәме турында).

- Оялар нинди булырга тиеш? (Нык һәм тишек-ярыксыз).

      - Кошлар нинди ояларны яраталар? (Уңайлы, эче кытыршы).

- Күчмә кошларга ояларны ничек ясыйлар? (Төрле оя рәсемнәре һәм кошлар рәсемнәре күрсәтелә).

Физкультминутка.

6. Текст өстендә эш.

Карга, капкан сүзләренең килеп чыгышы турында мәгълүмат бирү.

(18нче гасырда төрки телләрдән рус теленә керә).

Сорау җөмләләр укыла, сорау нинди чара белән белдерелә?

Тексттан инкяр формасында килгән фигыльләр табыла, дәфтәрләргә зат, сан, заманы күрсәтелеп языла.

Бирелгән тамырлардан текстта нинди сүзләр ясалган?

Хәл-, аша-, эш-, бул-, яса-, тиеш-, яр-, тыш-, ышкы-, уң-

        6. Белемнәрне ныгыту. 

- Диалог төзү (текстка таянып).

- Оя ясаганың бармы?

- Нинди кошларга?

- Нинди материалдан ясадың?

- Сыерчыклар ояңны яраттылармы?

- Кышын кошларга ничек ярдәм итәсең?

- Чыпчык, күгәрченнәр файдалымы?

- Кошлар синең дусларыңмы?

2 – 3 укучы сөйли.

8. Монологик сөйләмне үстерү. Алдан әзерләнеп килгән 2 укучы сыерчыкларның җиргә күпме файда китерүләре турында сөйлиләр.

8. Гомумиләштерү, системага салу.

- Сез әйткәннәрдән чыгып, дәреснең максатын, текстта күтәрелгән мәсьәләрне ачыкладык. Хәзер аларга җавап кына бирәсе калды.

- Без күчмә кошларны оялар ясап каршылыйбыз. Ояларны тышкы яктан ышкылап, эчен кытыршы калдырып ясыйбыз. Кошларга оядан чыгу уңайлы була. Кошларга март, апрель айларында ярдәм итәбез, җим бирәбез.

 - Безнең мәктәбебездә Кошлар көне зурлап үткәрелә: төрле кичәләр, викториналар, КВН үткәрәбез, аннары кош ояларын агачларга эләбез, җимлекләргә ашамлык салабыз. Безгә “Карга боткасы”нда катнашырга бик ошый.

9.Үзбәя.

10.Йомгаклау.

- Без бүген нәрсә турында сөйләштек?

- Бу текстның төп  мәгънәсе нәрсәдә?

- Сез үзегез өчен дәрестә нәрсә булса да алдыгызмы?

Билгеләр кую.

11. Өй эше: 13-14 нче биремнәр. 

Дәрес “Каеннар җырын” тыңлау белән тәмамлана.

